
KULTURA POLITIKO BERRIARI BURUZKO DELIBERAZIO GUNEA 

GUNEA, 2022ko apirilaren 28a, 11:30-13:30 

1. Egitaraua 

Ordutegia 

Jardunaldiare

n aurkezlea 

eta gidaria 

Gaia 
Aurkezlea/dinamiz

atzailea 

12:00-12:05 

 

José Ignacio 

Asensio  

Ongietorria eta aurkezpena 

Iker Zubimendi - 

Gipuzkoako Foru 

Aldundia 

Leire Goienetxea - 

Eckoing 

Communication 

12:25-12:45 

Azpiegitura berdea eta urdina: 

planetaren eta pertsonen osasuna 

hobetzeko aukera bat.  

Ibone Ametzaga - 

EHUko ekologia-

irakaslea eta 

azpiegitura 

berdean eta 

ekosistemen 

zerbitzuetan 

aditua 

12:45-12:55 Talde dinamika 
TTGRko parte 

hartzaileak 

12:55-13:55 Ebaluazioa eta itxiera 

Leire Goienetxea 

eta Iker 

Zubimendi 

 

 

 

 

 

2. Parte hartzaileak 

- Nerea Errasti 

- Iker Zubimendi 

- Mikel Orive 

- Dorleta Orue-Echevarria 

- Cristina Peña 

- Enrique Aymerich 

- Aimar Insausti 

- Iñigo Muguruza 

- Carmen Jaca 

- Enrique Ramos 

- Iñigo Doria 

- Eduardo Castellano 

- Izaskun Suberbiola 

- Javier Pradini 

- Amaia Otazo 

- Ainhoa Arrona 

- Leire Goienetxea 

- Naia Begiristain 

- Ibone Ametzaga 

- Juan Arizaga 

 

 

 

3. Ongietorria 

Leire Goienetxeak hasiera eman dio saioari, eta eskerrak eman dizkie 

bertaratutako guztiei parte hartzeagatik. Azpimarratu du Green Recovery Think 

Tankaren lehentasunetako bat Green Deal itunaren zazpi palanken inguruan lan egitea 

dela: “aldez aurretik, zuek ezarritako lehentasunak landu ditugu, Departamentuaren 

beraren politiketan txertatzen joateko”.  

Iker Zubimendik hartu du hitza, eta esan du aurreko saioetan modu “nahiko 

teorikoan” lan egin dela azpiegitura berdearen gainean. “Gaur modu praktikoagoan lan 

egingo dugu. Izan ere, biodibertsitatearen eta azpiegitura berdeen ekintza plana lantzen 

ari gara. Gure helburu nagusia susperraldi aktiboa da, eta gauzatzen ditugun ekintza 

zehatzak sentsibilizatzekoak dira edo, adibidez, eragileekin koordinatzea, finantzaketa 

formula berriak bilatzea… hori guztia zehaztu behar dugu”. Ibone Ametzaga, saioko 

hizlaria, aurkeztu du.    

4. Azpiegitura berdea eta urdina: planetaren eta pertsonen 

osasuna hobetzeko aukera bat 

 Ibone Ametzagak bere burua aurkeztu du: Euskal Herriko Unibertsitatean 

ekologiaren arloan lan egiten duen biologo bat da, bai eta Unesco Katedraren 

koordinatzailea ere. Ekosistema zerbitzuen ebaluazioan lan egiten duela azaldu du. 

“Ekosistemen zerbitzuak aztertzen lan egin dugu Bizkaiko Foru Aldundiarekin eta Eusko 

Jaurlaritzarekin batera. Era berean, Euskadiko zerbitzuen mapa guztiak egin ditugu. 

Premiak identifikatu ditugu, eta gero planetan eta laguntzetan islatu ditugu. Lurralde-

antolamenduari, ekosistemen zerbitzuei eta abarri buruzko kontzeptu horiek guztiak 

administrazio publikoen planetan sartzea lortu dugu”.  

Bere lan arloei buruz hitz egiten jarraitu du, eta bereziki azpimarratu ditu 

azpiegitura berdea finantzatzeko baliabide ekonomikoak. Horretarako, gaur egungo 

egoera deskribatu du: "oso garrantzitsua da gogoratzea bizi garen biosferak 20 

kilometro inguruko lodiera baino ez duela. Gaur egun, krisi energetiko bati egin behar 

diogu aurre, baina uraren krisia ere iritsiko da”. Jarraian, biosferaren osotasunak duen 

garrantzia gogorarazi du. “Lurra eta lurzoruaren erabilerak benetan garrantzitsuak dira. 

Azalera horren gainean egiten dugun guztiak du eragina. Adibidez, lurraren % 30 

bizitzeko modukoa da, eta % 30 horretatik % 50 nekazaritzarako erabiltzen da. Industria 

horrek jaten ditugun kalorien % 18 baino ez digu ematen. Beraz, erantzukizuna dugu zer 

jaten dugun pentsatzeko orduan. Lurzoruaren erabilerak aldatu behar dira, premiazko 

egoeran gaude, baina posible da”.  

Bestalde, Ibone Ametzagak azaldu du biodibertsitatea “lurraren bizi-asegurua” 

dela. “Kezkagarria da ikustea espezie batzuek, 40 urtean soilik, hilabete aurreratu dutela 

loraldia. Klima aldaketa baino gehiago, aldaketa globala da. Horrela pentsatu behar 

dugu”. Bere hitzaldiarekin jarraitu du, eta azpimarratu du kudeaketa moldatzailea izan 

behar dela. “Planak oso interesgarriak dira, baina monitorizatu egin behar dira, nola 

funtzionatzen ari diren ikusteko. Erreakzio eta egokitzapen sistema bat behar dugu. 

Sozio-ekosistemei buruz ari gara. Funtzio anitzeko paisaiez ari gara, non populazioa 

integratuta dagoen eta kudeaketa ere paisaiaren barruan sartzen den. Naturaren parte 

garela eta gure paisaiak dauden erronkei erantzun behar diela ulertu behar dugu. 

Diziplinartekotasunetik lan eginez, irtenbide bat lortzen lagunduko digun ezagutza 

izatera iritsiko gara. Ongizatea ondo funtzionatzen duten ekosistemek ahalbidetzen 

digute”. Ibone Ametzagak azpimarratu du zerbitzu ekosistemikoak kategoria hauetan 

biltzen direla: 

● Erregulazio mikroklimatikoa 

● Kulturalak 

● Aisialdia 

● Uraren arazketa 

● Baliabide genetikoak 

● Lurzoruaren emankortasuna 

● Izurrien kontrola  

● Elikadura, zuntzak…  

● Uholde kontrola 

● Jakintza eta ikerketa 

Bere mintzaldiarekin jarraitu du, eta gehitu du win-win agertokiak planteatu 

behar ditugula: “ekosistemek ez dute gehiengorako joera ezertan. Funtzio anitzekoak 

izaten dira. Hori da behar duguna. Hartzen ditugun erabakien arabera, ongizate hobea 

izango dugu. Horren inguruko arazo handienetako bat azpiegitura berdea da. 

Azpiegitura berdea kudeatu eta diseinatu behar da, sare estrategikoa eta funtzio 

anitzekoa izan dadin. Gainera, pentsatu beharko da zer egin daitekeen hiri inguruko 

eremuak ez galtzeko: parkeak eta inguruak, adibidez. Agian, edozein tokitan eraikitzeko 

aukera ematen ez diguten legeak behar dira. Argi dago berdeguneek funtzio anitzekoak 

izan behar dutela eta konektatuta egon behar dutela. Euskadiko Azpiegitura Berdearen 

sarearen garapenari dagokionez, garrantzitsuena da eragile sozialekin hitz egitea eta 

guztion artean zer egin behar den ulertzea. Garrantzitsua da, halaber, egiten denaren 

jarraipena egitea”. Euskadiren egoeran sakondu du azpiegitura berdearen sareari eta 

ekosistemen funtzio aniztasunari dagokienez. Bizkaia, Gipuzkoa eta Arabako kasuak 

erakutsi ditu, korridoreak eta ekosistemen funtzio aniztasuna nabarmenduz. “Artifizialki 

egiten diren korridoreek ez dute funtzionatzen: animaliek eta espezieek ez dute egiten 

gizakiek egin dezaten nahi dutena. Ingurumena hemen dago, eta ingurumena dena da. 

Departamentu guztiek ulertu beharko lukete hori. Asmoa da funtzio aniztasunagatik 

ordaintzen saiatzea, ez zerbitzu batengatik. Adibidez, lurzoruaren erabileren aldaketak 

oso garrantzitsuak dira. Lurzoruaren zentimetro batek eratzeko 100 urte behar ditu. 

Lurzorua ez da baliabide jasangarria. Lurzorua oso garrantzitsua da, eta ez diogu merezi 

duen garrantzia ematen”. Amaitzeko, azpiegitura berdea lurralde osoan ondo kudeatu 

behar dela adierazi du, ingurumena izateko eta ongizatea ez galtzeko.  

 

5. Lan dinamiken hastapenak 

Leire Goienetxeak hitza hartu du Ibone Ametzagari eskerrak emateko eta talde 

dinamikari hasiera emateko. Dinamikak nola funtzionatuko duen azaldu du. Talde 

bakoitzak erreferentziazko pertsona bat izango du eta hiru arlo desberdinetan lan 

egingo da. "Arlo bakoitzak gai espezifiko bat landuko du". Ordubeteko talde dinamikari 

hasiera ematen diote. 

 

6. Ebaluazioa eta itxiera 

Ordubetez eztabaidatu ondoren, Leire Goienetxeak eskerrak eman dizkie parte 

hartzaile guztiei bilerara joateagatik, eta ekarpen guztiak jaso ditu. Era berean, ebaluazio 

orriak betetzeko eskatu die.  

Ekainaren 9ko hurrengo saioari dagokionez, Iker Zubimendik bioaniztasunari 

buruzko jarduera planaren xehetasunak aurkeztu dizkie. Parte hartzaileen ekarpen 

guztiak bildu ditu, eta eskerrak eman dizkie. 

7. Eranskinak 

a. Lanerako 11. dokumentua 

 

THINK TANK 

SUSPERRALDI BERDEARI BURUZKO EZTABAIDA GUNEA 

Lanerako 11. dokumentua 

4. saioa, II. zikloa 

2022ko apirilaren 28a 

 

Green Recovery Think Tankaren bigarren ziklo horretan, Europako Itun Berdearen 

palanka politiketako batean jarri zen arreta: biodibertsitatea eta azpiegitura berdeak.  

Ekintza eta proiektu esperimentalen ibilbide orrian ezarritakoari ekiteko asmoz, 

betiere lurraldeak politika egokiak txertatu ahal izan ditzan neutraltasun klimatikoa eta 

ekonomiaren deskarbonizazioa lortze aldera, eztabaida-taldea lanean hasi zen alderdi 

hauen inguruan: biodibertsitatearen garrantzia, Gipuzkoaren egungo egoera, 

lurraldeak aurrean dituen behar eta erronkak, ideiak, ekintzak eta proiektuak, eta 

aldaketan inplikatutako eragile bakoitzaren zeregina.  

Lehen saio horretan, zenbait alderdi eta erronka hauteman ziren, eta horien inguruan 

lan egin da saioetan. Lehenengoa: lurraldeko biodibertsitatearen eta bertako 

Azpiegitura Berdeen Sarearen inguruko komunikazioa, zabalkundea eta 

sentsibilizazioa. Bigarrena: araudia, legeak eta planak, eragileen sarea eta 

administrazio koordinazioa. Hona hemen azken saio horretako ekarpenen mapa. 

Eztabaida esparrua: Azpiegitura Berdearen ekintza plana eta hobekuntza 

jarduketetarako inbertsioa 

Nazio Batuen Batzar Nagusiak 2021-2030 hamarkada hau Ekosistemak Leheneratzeko 

Hamarkada izendatu du, 70 herrialde baino gehiagoren ekintza proposamenaren 

ondotik. Esparru horretan, Ingurumen Zuzendaritza Nagusia ekintza plan bat egiten ari 

da Gipuzkoako azpiegitura berdearen funtzionaltasun ekologikoa hobetzeko. Plan 

horretan, Zuzendaritzak datozen urteetan gauzatu beharreko ekintzen definizioa 

jasoko da, IV.aren konektibitate eta funtzionaltasun ekologikoa kontserbatzeko eta 

leheneratzeko, karbono-hustubide gisa duen eginkizuna indartzeko, klima-aldaketaren 

inpaktu berberen aurrean erresilientzia eta lurraldera egokitzeko gaitasuna izateko, 

eta biodibertsitatearen kontserbazioa bermatzeko. Erronka horren aurrean, zehaztu 

behar dugu plan horretan sartu beharreko lehentasunezko jarduerak zeintzuk izan 

behar diren, baita aurrekontu erabilgarria lehentasunezko zein arlotara bideratu behar 

den ere. Era berean, formula berritzaileak aztertu behar dira ekosistemak 

leheneratzeko behar den inbertsio-kopuru itzela finantzatzeko eta gauzatu ahal 

izateko. Hurrengo saioan, beraz, ardatz tematiko hauei buruz eztabaidatuko dugu: 

1. Zeintzuk izan behar diren Gipuzkoarako IV. Ekintza Plan baten helburu 

estrategikoak.  

2. Kontuan hartuta foru-eskumenak eta Ingurumeneko eta Obra Hidraulikoetako 

Departamentuaren funtzioak, zer ekintza mota txertatu behar dugun plan 

honetan helburuak lortzeko.  

3. Jarduerak finantzatzeko eta lurzorua kudeatzeko formula berritzaileak 

(konpentsazio funtsak, lur zaintza, etab.)  

 

 

    

BIODIBERTSITATEARI ETA AZPIEGITURA BERDEEI BURUZKO SAIOAREN LABURPENA, 

EKARPENAK ETA ONDORIOAK 

Green Recovery Think Tankaren apirilaren 28ko saioan, gai hauei buruz eztabaidatu 

zen: jarduerak finantzatzeko eta lurzorua kudeatzeko helburu estrategikoei, ekintza 

motei eta formula berritzaileei buruz. Jarraian agertzen diren mapetan, talde 

dinamikako parte hartzaileek emandako erantzunak jasotzen dira. 

b. Ibone Ametzagaren aurkezpena 

c. Talde dinamikaren emaitzak 

